
				এই পাতাটির মুদ্রণ সংশোধন করা প্রয়োজন। 
দক্ষিণাত্যে মৰ্য্য-উপনিবেশ। . هو *
দশমাধ্যায় পাঠে অবগত হওয়া যায়, তৎকালে দক্ষিণাত্যের অক্তি দক্ষিণভাগস্থিত দ্রাবিড় প্রদেশের বিষয়ও আর্য্যগণ জ্ঞাত্ত হইয়াছিলেন । কিন্তু তখনও আর্য্যগণ দাক্ষিণাত্যে আপনাদের আধিপত্য স্থাপিত করিতে পারেন নাই, বলিয়া বোধ হয় ।
মহাভারতীয় শান্তিপৰ্ব্বানুসারে (৪৯ অধ্যায়ে) পরশুরাম একবিংশতিবার (পদ্মপুরাণ মতে সপ্তবিংশতি বার) পৃথিবী নিঃক্ষত্রিয়া করত অশ্বমেধযজ্ঞের অনুষ্ঠান করিয়া, যজ্ঞের দক্ষিণ উপলক্ষে মহর্ষি কশুপকে সমগ্র পৃথিবী দান করিলেন। কগুপ উহ! প্রতিগ্রহ করিয়া পরশুরামকে বলিলেন, “এক্ষণে এই সমস্ত পৃথিবী আমার হইয়াছে ; অতএব ইহাতে বাস করা অার তোমার কৰ্ত্তব্য নহে, তুমি সত্বর দক্ষিণ সমুদ্রতীরে গমন কর।” এদিকে সমুদ্র মহাত্মা জামদগ্ন্যের নিমিত্ত পৃথ্বীসীমা পরিত্যাগ পূৰ্ব্বক স্বীয় উদরমধ্যে “শূপার ক” নামক স্থান (অপরাস্ত বা উত্তর কঙ্কণের রাজধানী—শূর্পারক) নিৰ্ম্মাণ করিয়া রাখিলেন(১)। পুরাণান্তরে কথিত আছে, কগুপের আদেশে পরশুরাম দক্ষিণ সমুদ্রতীরে গমন করিয়া স্বীয় আবাসের নিমিত্ত সমুদ্রের নিকট কিঞ্চিৎ স্থান প্রার্থনা করিলেন । সমুদ্র এই প্রার্থনায় অসম্মত হইলে, পরশুরাম সহাদ্রি (পশ্চিমঘাট পৰ্ব্বতশ্রেণীর উত্তরাংশ) শিখরোপরি দণ্ডায়মান হইয়া মহাকোপে সমুদ্রের প্রতি এক
১ "শূর্পারক" প্রদেশকে পৃথ্বীসীমার বহির্ভাগে বলিয়া বর্ণনা করায় অনুমিত হইতেছে যে, পুরাকালে আর্যগণ এই ভারতবর্ষকেই পৃথিবী বলিয়া জানিতেন। এই নিমিত্তই বোধ হয়, ভারতবর্ষের আকৃতি অনুসারে পৃথিবীকে পুরাণাদিতে ত্রিকোণাকৃতি বলিয়। বর্ণনা কবা হইয়াছে। প্রাচীন আৰ্য্যগণ যে ভারতবর্ষ ব্যতীত অস্থাস্থ্য দেশের বিষয় অবগত ছিলেন না, এ কথা আমরা বলিতেছি না । তবে সাধারণে যে তৎকালে এই ভারতবর্ষকেই পৃথিবী বলিয়। মনে করিত, তাহ পুরাণাদি পাঠ করিলে বেশ বুঝিতে পারা যায়।

